
Sermon 

Kxf. Dr. Numlaajtsheb Yaaj 

 

“Tsis Txhob Ntshai” 

 

Fifth Sunday after Pentecost 

Our Savior Lutheran Church – Lansing, MI 

6-23-2024 

 

Thov txoj koobhmoov, txojkev hlub, thiab txojkev haumxeeb pub rau nej sawvdaws los ntawm Vajtswv uas yog 

peb Leejtxiv uas yog peb tus Cawmseej Tswv Yexus Khetos. Asmees. 

 

Malakaus 4:38-40, “Jesus was in the stern, sleeping on a cushion. The disciples woke him and said to him, 

“Teacher, don't you care if we drown?” He got up, rebuked the wind and said to the waves, “Quiet! Be still!” 

Then the wind died down and it was completely calm. He said to his disciples, “Why are you so afraid? Do you 

still have no faith – Yexus rau ncoo pw tsaug zog tom tw nkoj, cov thwjtim txawm los tsa Yexus haistias, 

“Xibhwb, koj tsis quavntsej peb li los peb twb yuav poobdej.” Yexus sawv tsees los txwv cua haistias, “Cia li 

tu!” Thiab txwv dej haistias, “Cia li tus.” Ces cua txawm tu thiab dej txawm tsis ntas lawm. Yexus hais rau nws 

cov thwjtim haistias, “Vim li cas nej ntshai ua luaj? Ua li cas nej tsis muaj kev ntseeg li?” (NIV) Nov yog 

Vajtswv Txojlus. (Cross-reference – Mathais 8:25-26; 14:31; 22:16, Malakaus 4:31, 37-39, Nkauj Qhuas 

Vajtswv 65:7; 89:9; 107:29, Luke 4:35; 8:24-25) 

  

Illustration   “Afraid”  (Show Khrushchev and Stalin) 

 

 

Nikita Khrushchev yog tus thawj nom loj ntawm Union of Soviet 

Socialist Republics (USSR). Muaj ib hnub, lub rooj sablaj ntawm 

pejxeem, Khrushchev thuam Stalin tej kev coj noj coj ua. Muaj 

ibtug pejxeem qws nrov nrov haistias "You were one of Stalin's 

colleagues. Why didn't you stop him?" "Who said that?" roared 

Khrushchev. An agonizing silence followed as nobody in the room 

dared move a muscle. Then Khrushchev replied quietly, "Now you 

know why." – Koj yog Stalin ibtug khub ua haujlwm uake. Yog  

 

vim li cas koj tsis nres nws?” “Leejtwg hais li ntawd?” Khrushchev yws nrov nrov. Txhua leej txhua tus nyob 

hauv lub chaw ntawd ntsiag to tagtus tsis muaj leejtwg txav li. Ces Khrushchev teb ntsiag to tias, “Tamsimno 

koj paub vim li cas.” Today in the Word, July 13, 1993. (https://www.sermonillustrations.com/a-z/f/fear.htm) 

 

Peb ua neej nyob peb ntshai txog txojkev muaj mob, poob haujlwm, tsis muaj nyiaj los them nujnqis, thiab 

ntshai kev tuag. Txawm yuav muaj dabtsi los raug rau peb los hnubno Txojmoozoo txhawb koj thiab kuv kom 

peb tsis txhob ntshai, kom peb muaj peevxwm los mus tuajxub kovyeej txhuayam uas peb ntshai hauv peb lub 

neej. 

 

I. Cov kwvtij hlub thiab movtshua, txawm cua yuav ntsawj, xub yuav nroos thiab nagxob nagcua yuav los 

hlob npaum li cas los raug rau peb lub neej los peb muaj txojkev uas tsis ntshai tsis txhawj txog tej no.  

Yog peb nug Yexus cov thwjtim saib lawv puas ntshai caij nkoj hla tus dej Kalilais, lawv yuav teb koj 

haistias “Peb yeej tsis ntshai! Peb twb hla ntau zaug, peb coob tug no puavleej yog cov neeg nrhiav ntse. 

Peb ua neej nhriav noj nrhiav haus ntawd tej dej no. Tsis muaj ib yam uas peb yuav ntshai li.” Tiamsis 

lub sijhawm uas lawv tabtom nrog Yexus mus, cia li muaj cov cua hlob hlob los ntsawj lawv lub nkoj. 

(Shoe boat in a storm) 

Cua hlob dej ntas heev ua rau lub nkoj ntawd yuav pob puastsuaj rau hauv 

dej. Ua rau cov thwjtim ntshai heev. Lub sijhawm no, Yexus tseem tabtom 

tsaugzog. Lawv thiaj li tig rau ntawm Yexus thiab haistias, “Xibhwb, koj 

tsis quavntsej peb li los? Peb twb yuav poobdej?” Cov thwjtim ntshai 

heev – lawv ntshai tsam lawv poobdej thiab tuag. 

 

Cov kwvtij hlub thiab movtshua, koj ntshai dabtsi? Ntau zaug koj pom cov tibneeg nyob rau hauv lawv 

tej lub “wheelchair – lub rooj laub neeg,” koj xav twbywm haistias “Ua li cas lawv muaj tus mob 

dabtsi? Ua li cas nws yuav txomnyem ua luaj. Nws puas ntshai nws txojkev mob?” 

 (Show assorted pictures of elderly in the hospital) 

 

 

 

 

 

 

 

 

Ntau zaug sov koj puas xav haistias yog tej teebmeem li no los raug koj ne, koj ho yuav ua li cas? Ntau 

zaug koj mus tom tsev khomob koj pom cov tibneeg laus, lawv nyob pws saum txaj, lawv ibtxhia nyob 

hauv laub, ibtxhia saib saum ruvtsev quabncaug nrog tsis paub xyov nws ua dabtsi koj puas ntshai nyob 

tsam tej xwmtxheej li no los raug nej? (Show assorted pictures) 

 

 

 

 

 

 

 

 

Ntau zaug peb coob leej ntau tus yeej ntshai txog txojkev thaum peb laus. Ntshai tsam peb muaj tej yam 

uas ua rau peb khwv tsis tau noj tau haus losyog saibxyuas peb tus kheej. Niajhnub nimno peb pom hauv 

TV thiab tej xovxwm tsua qhia txog txojkev uas tibneeg poob haujlwm, tsis muaj lajkam ua, tej vajtsev 

los poob rov mus rau bank tag. Nej pom li no, nej puas ntshai tsam ho los raug rau nej? No zoo sisthooj 

li Yexus cov thwjtim uas raug txojkev ntshai rau thaum cov cua hlob los raug rau lawv. Lawv thiaj li 

qws Yexus haistias “Teacher, don't you care if we drown – Xibhwb, koj tsis quavntsej peb li los peb twb 

yuav poobdej.” Peb los zoo sisthooj li Yexus cov thwjtim thiab, thaum peb raug tej xwmtxheej, peb 

tsuas qws saib Yexus puas tseem tshua thiab hlub txog peb. (Show Jesus rebuke the storm) 

 

II. Yexus qhia nws cov thwjtim li cas thaum Yexus hais kom cov cua thiab tej dej nyob tus yees lawm?  

 

He said to his disciples, “Why are you so afraid? Do you still have no faith 

– Vim li cas nej ntshai ua luaj? Ua li cas nej tsis muaj kev ntseeg li?” 

Yexus qhia kom lawv tsis txhob muaj txojkev ntshai. Yexus twb nrog 

lawv nyob. Lawv puas totaub haistias Vajtswv muaj hwjchim tshaj tej cua 

tej dej thiab txojsia. Lawv yuavtsum saib deb tshaj li txojkev uas ua rau 

lawv ntshai ntawd vim Vajtswv yog tus muaj hwjchim tsomkwm txhua 

yam. Vajtswv twb tsis tau coglus rau lawv haistias thaum lawv caij nkoj 

hla tus dej Kalilais, lawv yuav muaj txojkev yoojyim. Yexus los twb tsis  

tau coglus rau peb haistias peb yuav ua neej yoojyim mus tas li. Vajtswv tsis tau coglus haistias thaum 

twg cua daj cua dub (Nov yog lub neej nyuajsiab) los nws yuav tsis raug peb. Vajtswv tsis tau coglus 

haistias peb yuav tsis muaj mob muaj nkees ib yam li lwm leej lwmtus. (Show John 16:33) 

 

Tiamsis Yexus yeej coglus haistias nws yuav nrog peb nyob mus txog lub 

ntiajteb kawg “…And surely I am with you always, to the very end of the 

age – Kuv yuav nrog nej nyob mus txog lub ntiajteb no kawg.” (Mathais 

28:20). Yexus coglus haistias nws lub hwjchim loj dua li tej kev nyuajsiab 

uas peb muaj. Nws txojkev twb kovyeej tej kev nyuajsiab ntawd lawm. 

Yexus thiaj li haistias “In this world you will have trouble. But take heart! 

I have overcome the world. – Nyob hauv lub ntiajteb no nej yuav muaj kev 

nyuajsiab. Tsis txhob ntshai! Kuv twb kovyeej lub ntiajteb no lawm.” 

(Yauhas 16:33). 

 

Thaum twg peb muaj kev nyuajsiab, peb tsis nco qab saib kom dhau peb txojkev nyuajsiab ntawd. 

Txojkev uas ua rau peb ntshai, peb pheej muab ua loj zujzus hauv peb lub neej. Ntau zaug tej kev ntshai 

kev nyuajsiab no me me xwb los peb muab coj los ua loj loj. Zoo li cov thwjtim, peb tsis muaj txojkev 

ntseeg txaus vim peb tsis pom haistias Vajtswv tseem nrog nraim peb. Peb tsua pom haistias peb lub 

neej tsausntuj nti thiab tsis muaj dabtsi los pab peb li lawm. Peb hnovqab haistias, Vajtswv nyob ntawm 

peb ib sab yog peb tig rau ntawm nws. (Show safe driver) 

 

Thaum kuv mus kawm tsav tsheb, tus qhia kom koj yuavtsum pom 

txhuayam. Koj yuavtsum, pom ibcig ntawm koj lub tsheb thaum koj tsav 

tsheb. Tsis txhob saib lub tsheb ped hauvntej xwb. Koj yuavtsum saib koj 

daim iav saib rov tomqab thiab saib rau ob sab. Saib txojkev saib puas 

muaj tibneeg tabtom khokev. Saib puas muaj menyuam yaus losyog tibneg 

hla kev. Saib daim paib khiav ceev li cas. Saib tej paib ntawd kev txog 

tsev kawm ntawv thiab lwm yam paib kom yus yuavtsum cia lwmtus xub 

mus uantej. Ceevfaj rau tej “emergency vehicle – aambulance, police car,   

 

Fire truck - tsheb xwm txheej ceev - tsheb thauj neeg mob, tsheb tub ceev xwm, lub tsheb tua hluav 

taws.” Peb yuavtsum zamkev cia lawv mus uantej. Yog thaum twg koj nkag rau hauv lub tsheb lawm, 

koj yuavtsum totaub txhuayam txog txoj kevcai tsav tsheb.  

 

III. Tiamsis ntau zaug koj tsis pom txhuayam. (Show both hands covering eyes) 

 

Koj tsua pom kev teebmeem hauv koj lub neej xwb. Koj tsis pom Vajtswv 

vim koj muab koj ob lub qhovmuag pos lawm. Yexus hais kom koj 

yuavtsum tig rov los saib thiab pom kom meej. Nws qhia kom koj nco 

ntsoov haistias Vajtswv yog tus tsomkwm txhuayam. Koj yuavtsum 

saibntsoov Yexus txojkev hlub vim nws yog tus yuav coj koj mus kom 

txog lub chaw tau txojkev kajsiab lug. (Show Luke 10:19) 

 

 Yexus haistias “…nothing will harm you – …tsis muaj ib yam dabtsi 

yuav ua rau koj puamtsuaj.” (Luke 10:19). Nov yog tib cov lus uas Yexus 

hais rau nws cov thwjtim lub sijhawm uas muaj huabcua hlob los raug rau 

lawv. Muab txhais yoojyim li no, “Nej tsi stxhob ntshai ib yam dabtsi li, 

vim tsis muaj ibyam dabtsi yuav ua rau nej puamtsuaj. Txawm nej muaj  

kev teebmeem dabtsi hauv nej lub neej los, nej yog kuv li. Nej twb raug cawm los mus tau txojsia 

ibtxhis saum ntuj ceebtsheej lawm. Yog li ntawd, nej tsis txhob ntshai. Yam dabtsi yuav ua rau nej 

puamtsuaj? Txawm nej tuag los nej yuav nrog kuv nyob mus ibtxhis. Kuv twb kovyeej ntxwgyoog 

lawm.” (Show Psalm 23:4) 

 

Hnubno Yexus Txojlus hais tibyam li ntawd rau koj thiab rau kuv. Koj 

puas muaj mob cancer? Txawm koj muaj los tsis ua li cas, tsis txhob 

ntshai, thaum kawg, tej mob no yuav tsis tseemceeb. Vim koj txojsia yog 

nrog Yexus Khetos lawm. Koj puas ntshai txojkev tuag? Txawm txojkev  

tuag los txog koj los Yexus Khetos twb kovyeej txojkev tuag lawm. Nyob 

rau Nkauj Qhuas Vajtswv 23:4 sau haistias “Even though I walk through 

the valley of the shadow of death, I will fear no evil, for you are with me – 

Txawm yog kuv taug txojkev uas tsaus ntuj nti los kuv yuav tsis ntshai  

 

txojkev phem, rau qhov koj nrog nraim kuv;” Vajntxwv Daviv pom haistias, nws tsis ntshai ibyam dabtsi 

li. (Show being afraid) 

 

Cov kwvtij hlub thiab movtshua, koj puas muaj 

dabtsi uas koj ntshai? Yam tseemceeb ntawd tsua 

yog haistias koj tsis muaj txojkev ntshai vim koj tau  

txojkev hlub los ntawm Vajtswv uas yog los ntawm 

Tswv Yexus Khetos. Hnub no koj ntshai dabtsi? 

Tus uas muaj kev ntseeg tsawg yuav teb haistias 

“I’m afraid of everything – Kuv ntshai txhua 

tsavyam.” Tus uas muaj kev ntseeg totaub Vajtswv  

 

cov koobhmoov yuav teb haistias “I’m not afraid of anything – Kuv tsis ntshai ib yam dabtsi li,” vim 

Vajtswv yog tus tsomkwm txhua tsavyam. Yog li ntawd, hnubno, peb tsis txhob ntshai vim Vajtswv 

nrog nraim peb. Asmees.  

 

Thov kom Vajtswv txojlus pub rau peb sawvdaws totaub thiab tau nyob kajsiab lug rau ntawm Tswv 

Yexus Khetos. Peb txhua tus uas yog Vajtswv cov menyuam peb sawvdaws hais: Asmees. 

 

 

 

 


